
MEMORANDÒM

	Pou:
	Founisè Mezon Gadri pou Fanmi yo CACFP 

	Soti nan men:	
	Robert M. Leshin, Direktè, Biwo pou Pwogram Manje ak Nitrisyon

	Dat:	
	September 26, 2024

	Sijè:
	Provider Resources, Inc. Fèmti

Memorandòm sa a disponib tou an panyòl ak pòtigè. 

Yon gwo esponnsò mezon gadri pou fanmi yo, Provider Resources, Inc. (PRI), te chwazi mete fen nan patisipasyon li nan Pwogram Manje pou Timoun ak Swen Granmoun (CACFP) apati 30 novanm 2024. Biwo Depatman Edikasyon Elemantè ak Segondè Massachusetts (MA DESE) pou Pwogram Manje ak Nitrisyon (FNP) konprann defi sa poze pou founisè ki fonksyone anba patwonaj li. FNP ap travay men nan men ak lòt òganizasyon ki esponnsorize mezon gadri pou fanmi yo pou asire tout founisè ki vle patisipe nan CACFP yo kapab fè sa. FAQ ki anba a fèt pou bay enfòmasyon itil a founisè ki vle kontinye nan CACFP a epi resevwa ranbousman pou manje nourisan ak ti goute yo sèvi timoun yo bay swen yo. 

Kisa sa vle di pou founisè ki opere CACFP nan kad Provider Resources, Inc. (PRI)?

Founisè yo pral bezwen jwenn yon nouvo òganizasyon patwonaj pou operasyon CACFP yo pa pita pase 1ye desanm 2024. 

Ou ka kontinye soumèt reklamasyon pou ranbousman bay PRI pou mwa septanm, oktòb, ak novanm, si ou pa kapab jwenn yon nouvo esponnsò. Kapasite esponnsò yo ap kontinye ogmante pou akomode tout founisè yo pandan y ap travay avèk dilijans pou ogmante nivo anplwaye yo pou satisfè bezwen ou yo. Tout kay PRI yo dwe aktivman chèche yon nouvo patwonaj anvan 11/30 pou evite entèripsyon nan peman pita. 

Ki lòt òganizasyon patwonaj yo?

 Òganizasyon patwonaj mezon gadri pou fanmi ki apwouve yo  nan lis sou sit entènèt FNP a. Tanpri sonje, òganizasyon patwonaj ki rete yo resevwa yon gwo kantite apèl nan men founisè yo. Kite enfòmasyon ou yo nan ajans la epi tanpri pran pasyans pandan y ap reponn ou dèke yo kapab. 


E si yon esponnsò di gen yon lis datant pou zòn mwen an?

Si yon esponnsò pa kapab imedyatman entegre w nan moman sa a, li ka mete w sou yon lis datant. Ofiamezi y ap travay pou ogmante kapasite yo, yo pral retire founisè yo nan lis datant la epi enskri yo. Nou ankouraje w kontakte lòt esponnsò yo pou wè si yo gen disponiblite pou pran ou kounye a.

Si ou sou yon lis datant epi ou kapab esponnsorize pa yon lòt ajans, tanpri fè esponnsò lis datant la konnen pou li ka retire ou nan lis li a epi pou l ka akomode yon lòt founisè. 

Kisa k ap pase si mwen pa kapab jwenn yon nouvo esponnsò?

Ou ka kontinye reklame nan kad PRI pou septanm, oktòb, ak novanm 2024. 

FNP ap travay men nan men ak òganizasyon ki esponnsò nou yo pou idantifye ki founisè yo te enskri anba yon nouvo esponnsò, ak ki founisè ki toujou ap chèche yon nouvo esponnsò. FNP pral an kontak ak founisè ki pa gen esponnsò yo pandan n ap apwoche 30 novanm pou idantifye opsyon ki disponib yo ak pwochen etap yo. 

Kisa mwen ta dwe di fanmi yo pandan pwosesis sa a?

Si ou poko jwenn yon lòt esponnsò, ou ka fè fanmi yo konnen ou nan pwosesis pou lokalize ak rejwenn yon lòt esponnsò pou evite yon entèripsyon nan bay manje gratis ak ti goute. Si fanmi yo gen enkyetid konsènan pri manje oswa chèche asistans manje, tanpri refere yo nan Liy Dirèk Sous Manje Pwojè Bread kote konseye ki resevwa fòmasyon yo pral bay sipò konfidansyèl gratis ak nan 180 lang. 

A kiyès mwen pou m pale si mwen gen kesyon sou sitiyasyon sa a?

Ou ta dwe voye kesyon yo bay òganizasyon ki esponnsorize w la. 

